
              Ísafirði, 4. júní 2021. 

 

Samgöngu- og sveitarstjórnarráðuneytið 

sent um samráðsgáttina www.island.is 

 

Efni:  Mál ráðuneytis nr. 120/2021. Athugasemdir við drög að reglugerð um öryggiskröfur fyrir jarð-

göng. 

I. 

Í 1. gr. reglugerðardraganna segir (með feitletrun undirritaðs): Markmið þessarar reglugerðar er að 

tryggja lágmarksöryggi vegfarenda í jarðgöngum hér á landi með því að koma í veg fyrir hættuleg atvik 

sem kunna að stefna mannslífum, umhverfinu og gangamannvirkjum í hættu og með því að kveða á 

um viðeigandi  ráðstafanair ef slys verða.    

Í 1. gr. núgildandi reglugerðar, þ.e. reglugerð nr. 992/2007 segir: Markmið reglugerðarinnar er að kveða 

á um ráðstafanir sem stuðla að öryggi vegfarenda í jarðgöngum með því að kom í veg fyrir hættuleg 

atvik sem kunna að stefna mannslífum, umhverfinu og gangamannvirkjum í hættu og með því kveða á 

um viðeigandi ráðstafanir ef slys eiga sér stað. 

Telja verður að ákvæði 1. gr. reglugerðardraganna gangi að mun of skammt. Það hljómar ekki traust-

vekjandi að segja að markmið reglugerða um öryggi í jarðgöngum sé að tryggja „lágmarksöryggi“ 

vegfarenda í jarðgöngum með því að koma í veg fyrir hættuleg atvik sem kunna að stefna mannslífum 

o.s.frv. í hættu. Er til efs að nokkurs staðar þar sem fjallað er um viðbúnað eða öryggi á íslenska 

vegakerfinu sé talað um að tryggja „lágmarksöryggi“.       

Nokkur dæmi eru þess að vegfarendum líði ekki vel í jarðgöngum ekki síst þeim sem þrengri eru og 

lengri og því æskilegt að leitast verði við að stuðla að sem skástri líðan þeirra sem og annarra vegfarenda 

meðan ekið er þar um.    

Er því lagt til að orðalag 1. gr. verði eitthvað á þessa leið:  Markmið með þessari reglugerð er að 

stuðla að sem mestu öryggi og öryggistilfinningu vegfarenda í jarðgöngum með viðeigandi búnaði, 

með því að koma í veg fyrir að varasamar aðstæður skapist sem stefnt geta lífi og velferð 

vegfarenda, umhverfinu og gangamannvirkjum í hættu og með því að kveða á um viðeigandi 

ráðstafanir ef slys eða óhöpp eiga sér stað.   

Í drögunum að reglugerðinni er gert ráð fyrir að það verði hlutverk Samgöngustofu að hafa eftirlit með 

jarðgöngum hérlendis og búnaði þeirra. Verður að telja það mjög til bóta að sami aðili annist ekki  

annars vegar gerð, viðhald og uppsetningu tækjabúnaðar jarðganga skv. þeim reglum sem um það gilda 

og hins vegar hafi eftirlit með að öllum skilyrðum samkvæmt gildandi reglum sé fylgt. 

II. 

A. 

Í viðauka I með reglugerðardrögunum er kveðið á um nokkrar ráðstafanir, búnað eða tilfæringar sem 

þurfa að vera fyrir hendi til að uppfylla skilyrði sem þar greinir. Það vekur athygli að á nokkrum stöðum 

í viðaukanum er þessi krafa aðeins gerð um jarðgöng þar sem umferðarþungi er meiri en 2.000 ökutæki 

á akrein eða að jafnaði yfir 4.000 ökutæki samtals í báðar áttir. Sem kunnugt má vera komast engin 

jarðgöng nálægt því að ná þessari umferð nema Hvalfjarðargöng. Meðalumferð í öðrum jarðgöngum 

hérlendis er hvergi yfir 2.000 ökutæki á dag í báðar áttir og raunar aðeins Vaðlaheiðargöng og  

Bolungarvíkurgöng sem ná meðalumferð yfir 1.000 ökutæki á dag og er ólíklegt að breyting verði á 

þessu næsta áratuginn a.m.k. Því er í raun allt eins hægt að orða þennan áskilnað þannig að hann nái 

ekki til annarra jarðganga á Íslandi en Hvalfjarðarganga.   

Meðal þess búnaðar sem ekki er áskilinn nema í jarðgöngum sem eru með meira en 2.000 ökutæki á 

akrein (í hvora átt) er búnaður til útsendinga útvarps, en í viðauka I þar sem fjallað er um fjarskiptakerfi 

segir í lið 2.16.1:  “Búnaði til endurvarps útvarpssendinga neyðarþjónustu skal komið fyrir í öllum 

jarðgöngum sem eru lengri en 1.000 metrar og þar sem umferðarþungi er meira en 2.000 ökutæki 

á akrein.“ 

Þá er ekki að sjá að neins staðar sé minnst á að búnaður eða kerfi sem tryggi símasamband um farsíma 

eða Tetrakerfi, sem eðlilegt sýnist að væri undir kaflanum um fjarskiptakerfi. 

Undirrituðum er hvorki vel kunnugt hvernig tetra- né farsímasambandi er háttað í göngum landins en 

eftir því sem best er vitað er það traust og gott í Hvalfjarðargöngum og síðan nýjustu göngunum, þ.e. 

Dýrafjarðargöngum, Vaðlaheiðargöngum og Norðfjarðargöngum. Í Bolungarvíkurgöngum er farsíma-

samband sem mætti vera öflugra og stöðugra og í göngum undir Breiðadals- og Botnsheiði er nú fyrir 

fáeinum misserum komið gott símasamband en aðeins þeir sem eru í viðskiptavinir Símans geta nýtt 

sér þá þjónustu, sem það felur í sér, þeir sem eru í þjónustu hjá öðrum fjarskiptafyrirtækjum ná aðeins 

sambandi við Neyðarlínuna (s. 1-1-2).  Hlýtur að þurfa að bæta úr þessu og æskilegt að gera áskilnað í 

viðaukanum um að slíkur búnaður sé í öllum göngum, samband um hann sé tryggt og að hann nýtist 

öllum. 

B. 

Að því er varðar búnað til útsendinga útvarps er hann eftir því sem næst verður komist í fimm göngum 

af 11 hérlendis, þ.e. í Hvalfjarðargöngum, Dýrafjarðargöngum, Bolungarvíkurgöngum, Vaðlaheiðar-

göngum og Norðfjarðargöngum,. Í Bolungarvíkurgöngum var búnaði komið upp af einkaaðila (sem 

undirritaður er reyndar í forsvari fyrir) samkvæmt sérstökum samningi við Vegagerðina frá árinu 2017, 

sem er uppsegjanlegur af beggja hálfu. Búnaðurinn er ekki nýttur sem öryggisbúnaður og ekki vakin 

athygli á, í eða við göngin, að þar megi ná útsendingum útvarps. Ekki er þó annað vitað en flestum 

íbúum svæðisins sé kunnugt um hann og almenn ánægja sé með að geta náð útsendingum útvarps í 

göngunum - á þremur rásum. 

Í töflunni hér að neðan má sjá yfirlit um jarðgöng á Íslandi fyrir almenna umferð, lengd 

þeirra,meðaltalsumferð á ári (ÁDU) 2019 og hvar ná má útsendngum útvarps. Byggir þetta, um annað 

en útvarpsbúnaðinn, á upplýsingum á vef Vegagerðarinnar sem nálgast má hér . 

   Heiti ganga: Lengd í m. Ársumferð 2019:   Leng í m 

  1 Hvalfjarðargöng   5.770 7.733 útvarp   5.770 

  2 Dýrafjarðargöng   5.600 Opnuð okt. 2020 útvarp   5.600 

  3 Göng undir Breiðadals- og Botnsheiði   9.120    722   

  4 Bolungarvíkurgöng   5.400 1.029 útvarp   5.400 

  5 Strákagöng      800    331   

  6 Héðinsfjarðargöng   7.100 + 3.900    777   

  7 Múlagöng   3.400    700   

  8 Vaðlaheiðargöng   7.500  1.457 útvarp   7.500 

  9 Norðfjarðargöng   7.900    699 útvarp   7.900 

10 Fáskrúðsfjarðargöng   5.900    776   

11 Almannaskarðsgöng   1.300    637   

  63.690   32.170 

 

Af einhverjum ástæðum var ákveðið að setja búnað til útvarpsútsendinga í Norðfjarðar- og Dýrafjarðar-

göng þegar þau vour gerð án þess að séð verði að það hafi verið skylt og væri fróðlegt að vita á hverju 

sú ákvörðun byggði þótt vissulega sé það fagnaðarefni. Það má því segja að það sé ákveðið réttlætismál  

að þessi búnaður  verði settur upp í þeim sex göngum þar sem hann er ekki að finna í dag. Þá verður 

ekki komist hjá því að nefna að settur var sérstakur búnaður til að mæla meðalhraða í í Norðfjarðar-

göngum fyrir um 60 milljónir króna, fjárhæð sem mörgum kynni að þykja eðlilegra að hefði verið notuð 

í að koma fyrir búnaði til útsendinga útvarps þar sem hann vantar. Slíkur mælibúnaður er ekki í neinum 

öðrum göngum hérlendis. Sjá grein undirritaðs um þetta frá 9. febrúar 2019 á vefnum www.bb.is hér . 

Sem áður segir eru í raun ekki nema sex af 11 göngum án útvarps, þ.e. göng undir Breiðadals- og Botns-

heiðar, Strákagöng, Héðinsfjarðargöng, Múlagöng, Fáskrúðsfjarðargöng og göng undir Almannaskarð, 

en samtals eru þau 31.520 metrar eða um helmingur þess huta vegakerfisins sem er í jarðgöngum, þar 

af eru um 11.300 metrar einbreið og öryggi þar sem því nemur minna.  

Mikið kapp er af hálfu stjórnvalda lagt á að ljósleiðarvæða landið og auka og bæta hvers kyns fjarskipta-

innviði og hlýtur útvarp og traust „farsímavæðing“ í jarðgöngum að falla undir það verkefni. Eðlilegt 

er að ætla í þetta einhvern tíma, aðalatriðið er að gert verði ráð fyrir þessu, sem ekki er að sjá að verði 

ef ákvæði þeirra draga sem hér eru til umfjöllunar verða bundin í reglugerð.  

Benda má á að í umsögn Samgöngufélagsins við tillögu til þingsályktunar um fimm ára samgöngu-

áætlun fyrir árin 2019-2023, þingskjal 173 - 172 mál á 149. löggjafarþingi, dags. 28. nóvember 2018 

var listaður upp áætlaður kostnaður við uppsetningu búnaðar til útvarpssendinga í öllum jarðöngum  þar 

sem hann vantaði. Má nálgast umsögnina á vef Alþingis hér . Var heildarkostnaður þá metinn um 154 

m.kr., sem ekki getur talist há fjárhæð miðað við ávinninginn af að fá þennan búnað og það þótt vera 

kunni að kostnaður hafi hækkað nokkuð síðan þessi tala var fundin. Talsverðan búnað þarf til að 

útvarspbúnaðaur virki að fullu sem öryggistæki, t.d. ljósaskilti o.fl. og kann það hækka þessa tölu enn. 

Mætti jafnvel sjá fyrir sér að lögum lögum nr. 132/2005 um Fjarskiptasjóð verði breytt á þann veg að 

hann gæti fjármagnað þetta ef ekki er að fá fjármuni af öðrum liðum og líftími þeirra framlengdur en 

þau eiga samkvæmt lokamálsgrein sinni að fala úr gildi í árslok 2022. 

Telst vel mætti huga að því að bjóða út kaup á búnaði og uppsetningu hans fyrir útsendngar útvarps í 

einu lagi fyrir öll göngin og þannig ná mögulega niður kostnaði.  

Skal áréttað að telja verður sjálfsagt að úr þessu verði bætt. Ekki er annað vitað en áskilnaður sé um 

búnað eins og hér um ræðir í öllum göngum þar sem einhver umferð er í t.d. Færeyjum og Noregi. Skal 

sérstaklega nefnt að gera má ráð fyrir talsvert vaxandi umferð um göng undir Breiðadalsheiði eftir 

tilkomu Dýrafjarðarganga með aukinni hættu á óhöppum í einbreiða hluta þeirra sem því nemur enda 

margir hreinlega ekki vanir akstri í slíkum göngum. Þá geta ökumenn með aftanívagna eða ferðavagna 

lent í talsverðum vandræðum með að komast í innskot sem þar er að finna. Má teljast mikið lán að ekki 

hafi hlotist vandræði af þeim þrengslum sem eru í einbreiða hlutanum þegar umferð er hvað mest. Leiðir 

þetta hugann að mögulegri þörf fyrir sérstaka umferðarstýringu, sem gott kynni að vera að sjá ákvæði 

um, en ekki skal farið nánar út í hér.  

Samkvæmt handbók norskra yfirvalda vegamála um jarðgöng “Håndbok N500 Vegtunneler - 

Høringsutgave 2015” ber þar í landi að koma fyrir búnaði til útvarpssendinga í öllum jarðgöngum lengri 

en 500 m.  Eru ákvæði handbókarinnar um framangreint og raunar fleiri atriði sem hér segir:  

4.3.3 Nødkommunikasjon, kringkasting og mobiltelefoni  

4.3.3.1 Generelt  

Tunneleier skal sørge for at det blir etablert Nødnett og kringkasting i alle vegtunneler lengre enn 500 m. For 

tunneler kortere enn 500 m kan Nødnett og/eller kringkasting etableres etter nærmere vurdering.  

Som felles antenneanlegg for Nødnett og kringkasting i vegtunneler skal det benyttes strålekabel (også kalt 

utstrålende antennekabel eller radierende koaksialkabel). Strålekabelsegmenter skal mates med Nødnett- og 

kringkastingssignaler fra hver ende, og hver enhet i Nødnett/kringkastingsanlegget som forsyner et 

strålekabelsegment skal være i stand til å mate hele segmentet alene. Tekniske data for strålekabler og 

koaksial matekabler skal spesifiseres for hver enkelt tunnel.  

Strålekabler og matekabler som benyttes i tunneler skal tilfredsstille krav for kabelklasse 2, se kapittel 9.  

http://www.bb.is/2019/02/umferd-i-veggongum-og-forgangsrodun-a-bunadi-thar/
https://www.althingi.is/altext/erindi/149/149-1945.pdf
https://www.althingi.is/lagas/151b/2005132.html
https://www.vegvesen.no/_attachment/945109/binary/1045028?fast_title=N500+Vegtunneler+-
https://www.vegvesen.no/_attachment/945109/binary/1045028?fast_title=N500+Vegtunneler+-


4 
 

 

 

4.3.3.2 Nødkommunikasjon  

Etablering av Nødnett i vegtunneler er regulert av Avtale mellom Statens vegvesen og Direktoratet for 

nødkommunikasjon om nødnett i tunneler (2008). Direktoratet for nødkommunikasjon (Dnk) anskaffer, 

monterer og har ansvar for drift og vedlikehold av nødnettspesifikt utstyr i vegtunneler. Tunneleier skal levere 

nødvendig infrastruktur for å implementere Nødnett og transportere Nødnettets signaler i tunnelen. Som 

Infrastruktur regnes (men ikke begrenset til) plass i tekniske rom, antennemaster, strålekabler, koaksial 

matekabler, optiske fiberkabler, ventilasjon, punkt for tilfredsstillende jordingstilkobling. N500 Vegtunneler. 

Høringsutgave 2015 Kapittel 4 33  

 

4.3.3.3 Kringkasting 

Tunneleier skal etablere og drive kringkastingsanlegg som videreformidler radiokringkasting fra det fri inn i 

tunnel. Så lenge det blir kringkastet analog FM i Norge skal minimum analog NRK P1 distribueres i tunnelen. 

Det skal vurderes om også andre FM kanaler skal distribueres. For DAB skal de DAB blokkene som har dekning 

utenfor tunnelen distribueres i tunnelen. Hvis det ikke er dekning for DAB blokken Regional utenfor tunnelen, 

skal det vurderes særlige tiltak for å distribuere denne blokken i tunnelen. Vegtrafikksentralen skal kunne 

bryte samtidig inn i samtlige radioprogram som distribueres i tunnel, for å gi melding til trafikantene. Funksjon 

og virkemåte for kringkastingsanlegg er beskrevet i håndbok R761 (26). 

Er hér með gerð tillag um að sama regla gildi hér á landi og í Noregi um búnað til útsendinga útvarps 

og ákvæði 2.16.1. í viðauka I verði orðað eitthvað á þessa leið «Búnaði til endurvarps útvarps-

sendinga neyðarþjónust skal komið fyrir í öllum jarðgöngum sem eru lengri en 500 metrar.»  

C. 

Æskilegt er að traustar upplýsingar um þá aðstöðu og þann búnað  sem er til staðar í jarðgöngum séu 

tiltækar og þær gerðar sem aðgengilegastar á vef Samgöngustofu eða Vegagerðarinnar. Kæmu þar 

jafnframt fram upplýsingar um allan helsta viðbúnað og öryggisbúnað sem er til staðar, aðgang að 

samningum við slökkvilið og aðra viðbragðsaðila, hverjir eru eða verði stjórnendur ganganna og 

öryggisfulltrúar, hvenær síðasta úttekt var gerð á göngunum o.s.frv.  Mætti e.t.v. huga að því að setja 

ákvæði um þetta inn í reglugerðina. 

Þá hlýtur til lengri tíma litið verða krafa um að komið verðu upp einhvers konar samhæfingar- eða 

eftirlitsstöð með öllum jarðgöngum þar sem fylgst verði með umferð og gripið inn í ef með þarf. Til 

þess þarf traustan og góðan búnað og það þótt umferð sé vel undir þeim viðmiðunum sem fram koma í 

viðauka I. og þess því vænst að slakað verði á einhverjum af þeim kröfum sem þar koma fram og þess 

vænst að finna megi fjármagn í þennan málaflokk sem með þarf .    

III. 

Að því er varðar III. viðauka „Sjónrænar leiðbeiningar fyrir jarðgöng“ þykir mega benda á að skýrar og 

ótvíræðar merkingar þurfa að vera til staðar um hvaða akstursstefna eigi forgang í einbreiðum göngum  

sjá um þetta m.a. grein í 4. tölublaði Framkvæmdafrétta Vegagerðarinnar frá árinu 2019, bls. 10 til 12 

eftir Viktor J. Ingólfsson. Sjá hér  

Eins telst koma vel til álita að merkja þau göng sérstaklega sem ekki eru búin búnaði til útsendinga 

útvarps eða hafa traust farsímasamband fyrir alla. 

IV. 

Ekki verður öðru trúað en gert verð ráð fyrir þeim búnaði sem hér hefur verið fjallað um í endanlegri 

gerð viðauka I með þeirri reglugerð sem áformað er að setja. Vaxandi kröfur eru um öryggi og þægindi 

á vegum landsins ekki síst í jarðgöngum og nú komið árið 2021 og aðrar kröfur nú en áður var. 

Kostnaður við þetta telst vart hár a.m.k. sem hlutfall af kostnaði við gerð jarðganga. Leyfi ég mér því  

 

http://www.vegagerdin.is/vefur2.nsf/Files/fr694-04-2019/$file/fr694-04-2019.pdf
http://www.vegagerdin.is/vefur2.nsf/Files/fr694-04-2019/$file/fr694-04-2019.pdf

að leggja til að breytt drög að reglugerð og viðaukum verði birt á ný í samráðsgáttinni þar sem tillit 

verði tekið til framangreindra sjónarmiða. Þar verði gert ráð fyrir búnaði til útsendinga útvarps í öllum 

göngum.          

 

Virðingarfyllst, 

f.h. Samgöngufélagsins 

 

   Jónas Guðmundsson 

   fyrirsvarsmaður  

 

 

 


